‘Logelan logale’, 1.000 haurrez
osatutako abesbatza handi bat
elkartuko duen kantata

Urtebete baino gehiagoko lanaren ondoren, Euskadiko Orkestrak bere
lehen haur kantata estreinatuko du euskaraz, Musika Gela zikloko Eskola
Kontzertuen baitan.

Leire Bilbaoren libretoarekin eta Jagoba Astiazaranen jatorrizko
musikarekin, ‘Logelan logale’ maiatzaren 13an eta 14an estreinatuko da
Kursaalen, Kursaal Eszenaren lankidetzarekin, eta maiatzaren 15ean
Gasteizko Jesus Guridi Kontserbatorioan. Emanaldi guztiak 12:00etan
izango dira, eskola-orduetan.

Kantata bat sortzea musika-ekitaldi garrantzitsua da, eragile asko biltzen dituena
eta giza mobilizazio handia eskatzen duena. Euskadiko Orkestra rekin batera,
Logelan logalen 1.000 haurrez osatutako abesbatza handi bat arituko da.
Abesbatzak, alde batetik, lau abesbatza pilotu izango ditu (Easo Gazte,
Andoaingo Udal Musika Eskolako Abesbatza, Hernaniko Udal Musika Eskolako
Abesbatza eta Pasaia Txiki Abesbatza) eta, bestetik, Lehen Hezkuntzako 5. eta 6.
mailako 22 ikastetxetako ikasle-talde . Horiek guztiek Eva Ugalderen abesbatza-
koordinazioa eta -zuzendaritza izan dute, eta ikastetxe parte-hartzaileetako
irakasleek eta Amaia Zipitria pianojoleak osatu dute formakuntza-lantaldea.




Logelan logalek, gainera, Maria Goiricelaya k diseinatutako proposamen eszeniko
bat izango du. Juanjo Oconek zuzenduko du orkestra eta Kepa Errasti abeslari eta
aktorea izango da protagonista ipuinaren narratiban, protagonistak lorik egin ezin
duen gau fantasiatsu batean gertatzen dena. Euskadiko Orkestrak lagunduko dio
eszenatokian, baita haur abesbatza handiak ere eszenatokiak zein besaulki-
patioan.

Logelan logale Euskadiko Orkestraren Musika Gelaren Eskola Kontzertuen baitan
estreinatuko da, honako erakunde hauen laguntzarekin: Gipuzkoako Batzar
Nagusiak, Gipuzkoako Foru Aldundia, Donostiako Udalaren Hezkuntza Saila,
Gasteizko Udala, Kursaal Eszena eta Euskal Herriko Abesbatzen Elkartea.

Euskadi kantuaren bidez egituratzen duen proiektua

Proiektu hau datozen urteetan jarraitzeko asmoz sortu da, eta Euskal Herriko
haurren ahots-kantuaren historian mugarri garrantzitsua izango da. Euskal Herriko
Abesbatzen Elkartearen laguntzari esker, kantata honek Euskadi kantutik
egituratzeko balioko du.

Horrela, 25/26 Denboraldian, Euskadiko Orkestrak proiektu hau errepikatuko du,
ikasle berriekin, bere Musika Gela zikloaren baitan. Eta datorren Denboraldian, baita
ere, Bilbao Orkestra Sinfonikoa eta Nafarroako Orkestra Sinfonikoa sartuko dira
proiektu honen garapenean. Orkestra horiek beste eszenatoki batzuetara
eramango dute parte-hartze masiboko haurren proposamen koral hau.

Proiektuan parte-hartzaileak

e FEuskadiko Orkestra

e Juanjo Océn, zuzendaria

e Maria Goiricelaya, eszena-zuzendaria

e Kepa Errasti, abeslaria eta aktorea

e Jagoba Astiazaran, jatorrizko musika

e Leire Bilbao, libretoa

e Abesbatza pilotuck: Easo Gazte, Andoaingo Udal Musika Eskolako Abesbatza,
Hernaniko Udal Musika Eskolako Abesbatza, Pasaia Txiki Abesbatza

e Eva Ugalde, abesbatza-zuzendaritza

e Amaia Zipitria, pianista



lkastetxeak

Hogei ikastetxek baino gehiagok eman dute izena kantata honetan parte hartzeko,
eta Lehen Hezkuntzako 5. eta 6. mailako ikasleek Logelan logaleko 1.000 haur baino

gehiag

Ikastetxe horietako irakasleek konpromisoa hartu dute lau prestakuntza-saiotan
parte hartzeko (24 ordu guztira) eta ikasturte osoan ikasleekin prestakuntza-lana
egiteko, kontzertuetara ahalik eta prestakuntzarik onenarekin iristeko.

Gipuzkoako hemeretzi ikastetxek eta Arabako hiruk osatzen dute ikastetxe parte-

hartzai

oko abesbatza osatuko dute.

leen zerrenda:

Gipuzkoa

Araba

Aitxuri Herri Eskola (Zegama)
Alegiako Eskola

Anoetako Herri lkastola

Antoniano lkastetxea (Zarautz)
Azkoitiko lkastola Xabier Munibe
Azpeitiko Ikastola Karmelo Etxegarai HLHI
Belaskoenea HLHI (Irun)

Egape lkastola HLHI (Urnieta)
Eguzkitza HLHI (Irun)

Haztegi kastola (Legazpi)

Imaz Bertsolaria HLHI (Altzo)
Intxaurrondo Hegoa HLHI (Donostia)
Intxaurrondo lkastola (Donostia)
Laskorain lkastola (Tolosa)

Mary Ward lkastetxea (Donostia)
San Andres HLHI (Ormaiztegi)

San Benito lkastola (Lazkao)

San Martin HLHI (Errezil)

Txalburu HLHI (Abaltzisketa)

CEIP Luis Elejalde — Rogelia de Alvaro HLHI (Gasteiz)

Errekabarri HLHI (Gasteiz)
San Viator lkastetxea (Gasteiz).



Proiektuaren faseak

Logelan logale prestaketa-ibilbide luzeko proiektua izan da, eta bere lehen edizioa
kontzertu-aste honetan amaituko da, eragile ugariren lankidetzari eta lan
nekaezinari esker.

Duela urtebete baino gehiago egin zitzaien enkargua Leire Bilbao libretoaren
arduradunari eta Jagoba Astiazaran jatorrizko musikaren egileari. Bai alderdi
literarioak bai musikalak jardueraren helburuen zerbitzura egon behar zuten, eta
hori kontuan hartu dute biek euren zatia sortzean.

Kantatak forma hartzen zuen bitartean, parte hartu nahi zuten ikastetxeei
zuzendutako informazio- eta inskripzio-kanpaina zabal bati ekin zitzaion, lurralde
osoan ahalik eta parte-hartze handiena bermatzeko.

Behin obra sortuta, ikasturte osoan zehar irakasleek eskolan lan egiteko behar
zuten material guztia grabatu eta prestatu zen. Parte hartu duten ikastetxeetako
proiektuan inplikatutako irakasleak lau prestakuntza-saiotara joan dira, eta
errepertorioa, zuzendaritza, ahotsa, didaktika, logistika eta alderdi eszenikoa landu
dituzte. Material horietatik abiatuta, irakasleek ikasturte osoan lan egin dute
eskolan kontzertuaren egunera arte.

Prozesuan zehar hainbat material sortu dira: dosierrak, libretoarekin lan egiteko
gidak, konpositorearen eta libretoaren egilearen aurkezpena, ahots eta pianorako
partiturak, abestutako zati guztiak biltzen dituen abesbatza baten grabaziog,
eszenografiako materialak, maskarak prestatzeq, etab.

Halaber, propio sortu da irakurketa errazeko gida bat. Dokumentu hau beste
dokumentu mota batzuk irakurtzeko edo interpretatzeko zailtasunak dituzten
kolektiboentzako irisgarritasun kognitiboa hobetzeko sortu da. Egoera horri buruzko
kontzientzia sortu nahi da, eta gida-mota horien erabilera beste ekimen batzuetara
zabaldu, bai eta, oro har, kultura-sektorera ere. Euskadiko Orkestraren lehen
esperientzia da, eta etorkizuneko proiektuetan irakurketa errazeko gidak ezartzen
jarraitzeko konpromisoa hartzen du orkestrak.

Obraren sinopsia: ‘Logelan logale’

Non dago errealitatea eta ametsaren arteko muga? Zer denbora eta pisu hartzen
dute ametsek gure egunerokoan? Lo gaudenean eta esna gaudenean egiten
ditugun ametsak leku berera doaz?

Protagonista bere ohean sartzen da eta saiatzen den arren ezin da lokartu.
Egunari errepasoa egiten dio eta nekatuegi sentitzen da bere gorputza eta burua
loari emateko.

Eta hala ere, muga hori zeharkatu nahian dabilen ordu txiki horietan norbait edo
zerbait aurkituko du. Zer ote da? Zein ote da? Ez ote da bere burua izango?

Doinu eta kantu ezberdinen bidez kontatu eta kantatuko dugu, gutako bakoitzak



ohera joaten den unetik eta esnatu arteko istorioa. Loa eta ametsaren fantasiari,
bakoitzak bere doinua jartzeko, lo gaudenean ere abenturak bizi ditugulako.

Eskola Kontzertuak

Kontzertuak Lehen Hezkuntzako ikasleei zuzenduta daude.

e Maiatzak 13 (12:00): Kursaal Auditoriuma (Donostia)
e Maiatzak 14 (12:00): Kursaal Auditoriuma (Donostia)
e Maiatzak 15 (12:00): Jesus Guridi Kontserbatorioa (Gasteiz)

ARTIS+: Arteq, gizarteratzeko

Logelan logale ekimena, baita Musika Gela ziklo osoa ere, ARTIS+: Arteq,
glizarteratzeko proiektuaren parte da. Mugaz gaindiko Europako lankidetza-
proiektu honek helburu du kultura-ekipamenduen irisgarritasuna hobetzea
bazterketa-arriskuan dauden biztanle-taldeentzat, dela desgaitasunagatik, dela
arrazoi sozialengatik. Proiektu hau 2027ra arte luzatuko da eta honako bazkideak
izango ditu, besteak beste: Orchestre National du Capitole de Toulouse,
Bartzelonako L'Auditori eta OBC Orkestra eta Paueko Orkestra.

ARTIS+

Ziklo hau ARTIS+ proiektuaren parte da, eta proiektu hau Europako Batasunak finantzatzen du %65ean Interreg VI-A
Espainia-Frantzia-Andorra (POCTEFA 2027-2027) programaren bidez.

